
Песнь 1-я:

Грядите людие, / поим песнь Христу Богу, / раздельшему море и
наставльшему люди, / яже изведе из работы египетския, // яко 
прославися.

Катавасия:

Крест начертав Моисей / впрямо жезлом Чермное пресече, / 
Израилю пешеходящу: / тоже обратно фараоновым колесницам, / 
ударив совокупи, / вопреки написав непобедимое оружие: // 
тем Христу поим Богу нашему,

Песнь 1-я:

Ирмосы канона, глас 2-й

Песнь 3-я:

Утверди нас в Тебе, Господи, / древом умерщвлей грех, / и страх 
Твой всади // в сердца нас поющих Тя.

Катавасия:

Жезл во образ тайны приемлется, / прозябением бо предрасуждает
священника: / неплодящей же прежде Церкви, / ныне процвете, 
древо Креста, // в державу и утверждение.

                               Малая Ектения.  Чтение Седална.

Песнь 3-я

Песнь 4-я:

Услышах Господи, / слух Твоего смотрения, // и прославих Тя,
Едине Человеколюбче.

Катавасия:

Услышах, Господи, / смотрения Твоего таинство, / разумех дела
Твоя, // и прославих Твое Божество.

Песнь 4-я

Песнь 5-я:

Сеннописанный мрак гаданий разорив, / и верных прибытием
истины, / Богоотроковицею озарив сердца, // и нас светом Твоим
Христе, настави.

Катавасия:

О треблаженное Древо, / на немже распяся Христос, Царь и Господь, /
Имже паде, древом прельстивый, / тобою прельстився. / Богу 
пригвоздившуся плотию, // подающему мир душам нашым.

Песнь 5-я

Песнь 6-я

Ко Господу от кита Иона возопи: / Ты мя возведи из глубины 
ада, молюся, / да яко Избавителю, во гласе хваления, // истины
же духом пожру Тебе.

Катавасия:

Воднаго зверя во утробе / длани Иона крестовидно распростер, /
спасительную страсть проображаше яве. / Тем тридневен изшед, /
премирное воскресение прописаше, / плотию пригвожденнаго
 Христа. 

                  Малая ектения. Читается или поется Кондак

Песнь 6-я

Песнь 7-я:

Купина в горе огненеопальная, / и росоносная пещь халдейская, /
яве предписа Тя, Богоневесто, / Божественный бо Невещественный
в вещественнем чреве, / Огнь неопально прияла еси. / Темже из Тебе
Рождшемуся поем: // благословен еси Боже отец наших.

Катавасия:

Безумное веление / мучителя злочестиваго люди поколеба, / 
дышущее прещение и злохуление Богомерзское: / обаче три отроки
не устраши ярость зверская, / ни огнь снедаяй, / но противодышущу
росоносному Духу, / со огнем суще пояху: // Препетый отцев и нас 
Боже благословен еси.

Песнь 8-я:

В пещи отрочестей прообразил еси иногда Твою Матерь Господи, /
образ же Сия из огня изымаше, неопально входящыя. / Юже поем
явльшуюся Тобою концем днесь, // и превозносим во вся веки.

Хвалим, благословим, поклоняемся Господеви, поюще и
превозносяще его во вся веки.

Катавасия:

Благословите отроцы, / Троицы равночисленнии, / Содетеля Отца
Бога, / пойте снизшедшее Слово, / и огнь в росу претворшее, / 
и превозносите всем жизнь Подавающаго, // Духа Всесвятаго, во
веки. 

Припев 1-й 9-й песни

Песнь 9-я  Ирмос 1-й

Бо - го - ро - ди - цу е - ли - ча - - - ем.

œ œ ˙ œ œ œ œ ˙ ˙ wœ œ ˙ œ œ œ œ ˙ ˙# w
œ œ ˙ œ œ œ œ ˙ ˙ w

Припев 2-й:

Величай, душе моя, / от неплодове рождшуюся Деву Марию

Песнь 9-я (2-й Ирмос)

Чужде матерем девство, / и странно девам деторождение: / на Тебе,
Богородице, / обоя устроишася. // Тем Тя вся племена земная
непрестанно величаем.

Катавасия:

Таин еси Богородице Рай, / невозделанно возрастивший Христа, /
Имже крестное живоносное на земли насадися древо. / Тем ныне
возносиму, // покланяющеся Ему, Тя величаем. 


